NË ZONËN E ARENËS MIDIS RRËNOJAVE TË AMFITEATRIT TË DURRËSIT SHFAQET NJË PALATIUM (PALLAT)
Gërmimi arkeologjik i vitit 2006 në Durrës, bashkëpunim midis Universitetit të Parmës dhe Institutit Arkeologjik e Institutit të Monumenteve të Kulturës, Tiranë, zbuloi imazhe dramatike të pasojave që shkaktoi tërmeti i vitit 1273, si rezultat i të cilit u shkretëtua qyteti dhe u shkatërrua amfiteatri romak. Midis blloqeve të mëdha të rrëzuara të betonit, papritmas shfaqet një pallat me mure shumë të forta që shfrytëzonte më së miri vendosjen e tij në raport me monumentin e madh romak për të treguar edhe njëherë fuqinë e banorëve të tij, por dhe garancinë e sigurisë. Një palatium mbi arenë i ndërtuar në fund të periudhës së antikitetit ka qenë ndërtuar edhe në Parma, por dhe në disa (pak) qytete të tjera të mesdheut. Në zonën e pallatit janë gjetur një numër i madh fragmentesh qeramike e mes të tyre është gjetur në formë thesari, brenda një vazoje qeramike mesjetare të pikturuar, një sasi monedhash prej bronzi dhe argjendi. Gërmimet e këtij viti dyfishuan zonën e gjurmimit (1.000 m², deri në thellësi 1,40 m) që të arrihej sa më shpejt në rikonstruksionin e planimetrisë së ndërtesës për të njohur shtrirjen dhe njohjen e braktisjes së saj. Gjatë këtij gërmimi u bë i mundur zbulimi i një prej galerive jugore, e cila përbënte hyrjen kryesore për në arenë; galeria ka një shtrirje pothuajse sa arena e Veronës. Studentë dhe kërkues shkencorë të Universitetit të Parmës dhe të Universitetit të Tiranës kanë punuar sistematikisht së bashku në këtë kantierë të arkeologjisë urbane duke aplikuar teknikat më të avancuara të sondazhit dhe të dokumentacionit me informatizim totalisht bashkëkohorë. Metodat më të fundit mikrogravimetrike, gjeosizmike dhe ato me gjeoradar kanë lejuar "të parin" e nëntokës, ku praktikisht duhet një kohë e caktuar për të arritur në një pikë të tillë nëpërmjet gërmimeve. Banorë e turistë ndalojnë të kuriozuar duke komentuar punën e arkeologëve dhe pyesin vazhdimisht për të kuptuar diçka, gjithashtu dhe shtypi e mediat televizive ndjekin me vëmendje të madhe progreset e gërmimit. Shpresa e të gjithëve është që gërmimet të përfundojnë sa më shpejt dhe amfiteatri të rikthehet sa më shpejt i restauruar, në mënyrë që t'i sjelli qytetit një zhvillim kulturor dhe ekonomik, përveç të qënit një joshje turistike.

Misioni arkeologjik italian në Durrës është mbështetur nga Universiteti i Parmës, me financim të konsiderueshëm nga Ministria e Punëve të Jashtme, shumë që shkoi deri në 25.000 euro për vitin 2006. Ky mision bashkëdrejtohet nga Prof.sha Sara Santoro (departamenti i historisë në Universitetin e Parmës) dhe nga Prof. Afrim Hoti (departamenti i arkeologjisë, Durrës). Ekipi arkeologjik italian përbëhet nga fakulteti i Arkitekturës të Parmës, drejtuar nga Prof. Giandebiaggi, i cili merret me pjesën e relievit të amfiteatrit, projektimin e restaurimit dhe vlerësimin e monumentit në kuadër të programit për nxitjen e proçesit të ndërnacionalizimit të sistemit universitar 2006-2007.

